
http://dx.doi.org/10.5281/zenodo.20707490 
 
 

Annotatsiya. 
Ushbu maqolada ilk temir davrida Orolbo‘yi hududida yashagan ilk sak qabilalarining etno-

madaniy genezisi, shakllanish bosqichlari va ularning o‘ziga xos xususiyatlari tahlil qilinadi. 
Shuningdek, mahalliy madaniyatlar hisoblangan Tozabog‘yob, Suvyorgan, Tagisken merosining 
saklar sivilizatsiyasi poydevori sifatida tutgan o‘rni ko‘rib chiqiladi. Arxeologik, antropologik va 
yozma manbalar qiyosiy o‘rganilib, mintaqadagi ko‘chmanchi va o‘troq aholining bir-biriga o‘zaro 
madaniy ta’siri xususida ba’zi ilmiy mulohazalar yuritiladi.  

Kalit so’zlar: Orolbo‘yi, saklar, etno-madaniy genezis, ilk temir davri, Tagisken, Uyg‘orak, 
Chirik-Rabat madaniyati, ko‘chmanchi sivilizatsiya, arxeologik manbalar. 

 
Аннотatsiя: В данной статье анализируются этнокультурный генезис, этапы 

формирования и отличительные особенности ранних сакских племен, обитавших в 
Приаралье в эпоху раннего железного века. Также рассматривается роль наследия местных 
культур, таких как Тазабагьяб, Суярган и Тагискен, в качестве фундамента сакской 
цивилизatsiи. На основе сравнительного изучения археологических, антропологических и 
письменных источников излагаются научные соображения о взаимном культурном влиянии 
кочевого и оседлого населения региона. 

Ключевые слова: Приаралье, саки, этнокультурный генезис, ранний железный век, 
Тагискен, Уйгарак, чирик-рабадская культура, кочевая цивилизatsiя, археологические 
источники. 

 
Abstract: This article analyzes the ethno-cultural genesis, formation stages, and distinctive 

features of the early Saka tribes who inhabited the Aral Sea region during the Early Iron Age. It also 
examines the role of the local cultural heritage, such as Tazabaghyab, Suyorgan, and Tagisken, as 
the foundation of the Saka civilization. Based on a comparative study of archaeological, 
anthropological, and written sources, scientific reflections are presented regarding the mutual 
cultural influence between the nomadic and sedentary populations of the region. 

Keywords: Aral Sea region, Sakas, ethno-cultural genesis, Early Iron Age, Tagisken, 
Uygarak, Chirik-Rabat culture, nomadic civilization, archaeological sources. 

Kirish (Introduction). 
Qadimgi Yevroosiyo dashtlari va vohalarida kechgan etno-madaniy jarayonlar, xususan, ilk 

temir davrida shakllangan sak qabilaviy ittifoqlarining tarixi zamonaviy tarixshunoslik va 
arxeologiya fanining muhim muammolaridan biri bo‘lib qolmoqda. Bu borada Orolbo‘yi mintaqasi 
alohida strategik ahamiyatga ega. Zero, ushbu hudud qadimdan ko‘chmanchi chorvachilik 
sivilizatsiyasi bilan vohalardagi o‘troq dehqonchilik madaniyati o‘zaro tutashgan va o‘zaro 
muloqotga kirishgan o‘ziga xos hudud vazifasini o‘tagan. 

So‘nggi yillarda Orolbo‘yi hududidagi Tagisken, Uyg‘orak, Chirik-Rabat, Balandi kabi ilk 
sak yodgorliklarida olib borilayotgan keng ko‘lamli arxeologik tadqiqotlar, yangi artefaktlar va 
antropologik ma’lumotlar mintaqa aholisining etno-genezisi borasidagi mavjud nazariy qarashlarni 
qayta ko‘rib chiqish hamda boyitish zaruratini tug‘dirmoqda. Orolbo‘yi ilk sak qabilalarining 
shakllanish asoslari, ularning mahalliy kech bronza davri madaniyatlari bilan vorisiylik aloqalari 
hamda tashqi etnik oqimlarning ushbu jarayonga ta’sirini o‘rganish O‘rta Osiyo davlatchiligi 
poydevorini to‘g‘ri anglash nuqtai nazaridan muhim ahamiyatga ega. 

Ushbu maqolada mavjud arxeologik manbalar, antik yozma matnlar va antropologik 
tadqiqotlar natijalarini qiyosiy tahlil qilish orqali, Orolbo‘yi ilk sak qabilalarining etno-madaniy 
shakllanish qonuniyatlari xususida ayrim ilmiy mulohazalar va xulosalar ilgari suriladi. 

Adabiyotlar tahlili (Literature review). 
Orolbo‘yi ilk sak qabilalarining etno-madaniy genezisi va moddiy madaniyatini tizimli 

o‘rganish bevosita Xorazm arxeologiya-etnografiya ekspeditsiyasi (XAEE) faoliyati bilan bog‘liq. 
Mintaqada saklar davri yodgorliklarini ochish va ularning bronza davri madaniyatlari bilan 
aloqadorligini isbotlashda arxeolog olim S.P. Tolstovning xizmatlari beqiyosdir [1]. U Janubiy 
Orolbo‘yi hududidagi sak-massaget qabilalarining joylashuv xaritasini tuzib, ularning mahalliy 
madaniy asoslarini ko‘rsatib bergan. 

Tagisken va Uyg‘orak yodgorliklarida ko‘p yillar davomida tadqiqotlar olib borgan O.A. 
Vishnevskaya [2] va M.A. Itina [3] o‘z ilmiy xulosalarida ilk saklar madaniyatining shakllanishida 
shimoliy dasht Andronovo madaniyati va janubiy o‘troq-voha madaniyatlari o‘zaro ta’sirini 
arxeologik dalillar bilan asoslab berishgan. 

Miloddan avvalgi V–IV asrlarda Orolbo‘yi saklarining ijtimoiy-siyosiy, iqtisodiy 
rivojlanishi va shaharsozlik madaniyatini o‘rganishda Chirik-Rabat yodgorligi alohida o‘rin tutadi. 
Chirik-Rabat madaniyatining o‘ziga xosligini arxeolog L.M. Levina tadqiqotlarida atroflicha tahlil 
etilgan [4]. 

Mustaqillik yillarida o‘zbek va qoraqalpog‘istonlik olimlar tomonidan Orolbo‘yi ilk temir 
davri aholisining etno-madaniy tarixi yangi topilmalar asosida boyitildi. Xususan, M. Mambetullaev 
[5] va joriy davr arxeologlaridan nufuzli tadqiqotchi O. Do‘schanov [6] o‘z ishlarida Orolbo‘yi sak-
massaget qabilalarining qo‘shni davlatlar bilan iqtisodiy-siyosiy munosabatlari hamda hududdagi 
ilk urbanizatsiya jarayonlarining metodologik jihatlarini tahlil qilganlar. 

Antropologik jihatdan Orolbo‘yi saklarining etnik qiyofasini va kraniologik tizimini 
o‘rganishda T.A. Trofimova [7] va K.X. Xodjayovlarning [8] tadqiqotlari muhim manba 
hisoblanadi. Ularning xulosalari saklarning mahalliy bronza davri aholisi bilan to‘g‘ridan-to‘g‘ri 
biologik-etnik aloqadorligini tasdiqlaydi. 

M. Unterländer [9] va P.B. Damgaard [10] kabi xalqaro olimlar boshchiligida o‘tkazilgan 
so‘nggi paleogenetik tadqiqotlar sak-skif dunyosining kelib chiqishini aniqlab berdi. Ma’lum 
bo‘lishicha, ularning genetik tarkibi uchta asosiy manbadan – qadimgi dasht chorvadorlari, 
Yevropaning ilk dehqonlari va Sibir aholisi genofondining qo‘shilishidan hosil bo‘lgan. 

Tadqiqot metodologiyasi. 
Ushbu tadqiqotning metodologik asosini ob’ektivlik, tarixiylik va tizimlilik ilmiy prinsiplari 

tashkil etadi. Orolbo‘yi ilk sak qabilalarining etno-madaniy genezisi murakkab va ko‘p qirrali 
muammo bo‘lganligi sababli, ishda an’anaviy tarixiy-arxeologik usullar hamda zamonaviy 
bioarxeologik yondashuvlar birlashuvidan iborat fanlararo metodologiya qo‘llanilgan. 

Tahlil va natijalar (Analysis and results).  

Yevroosiyo dashtlarining ilk temir davri ko‘chmanchi qabilalari antik yozma manbalarda 
turli etnonimlar – skiflar, savromatlar, sarmatlar, daxlar, saklar va massagetlar nomi ostida qayd 
etilgan. Markaziy Osiyo hududlarida istiqomat qilgan aholi qadimgi fors matnlarida, xususan, 
Behistun kitobalarida umumiy ravishda “saklar” deb yuritilgan bo‘lsa, antik yunon 
tarixshunosligida bu borada o‘ziga xos terminologiya kuzatiladi [11]. Gerodot o‘zining “Tarix” 
asarida forslar barcha skif qabilalarini saklar deb ataganini ta’kidlab [12], Yevropa skiflari va Osiyo 
saklari o‘rtasidagi etnik-madaniy yaxlitlikni ko‘rsatib o‘tgan. 

Mintaqada faqat yirik konfederatsiyalar emas, balki Amudaryoning qadimgi o‘zanlari 
bo‘yida chorvachilik va baliqchilikni uyg‘unlashtirgan apasiaklar [13], Sirdaryoning quyi oqimida 
harakat qilgan augasiylar hamda atasiylar kabi lokal guruhlar ham mavjud bo‘lgan [1].  

Gerodot ma’lumotlariga ko‘ra, skiflar dastlab Osiyo mintaqasida yashaganlar, biroq 
keyinchalik massagetlar bilan bo‘lgan harbiy to‘qnashuvlar va ijtimoiy-siyosiy bosimlar natijasida 
Araks daryosidan o‘tib, g‘arbga ko‘chishga majbur bo‘lganlar [12]. Bu tarixiy dalillar skif-sak 
olamining yagona genetik ildizga ega bo‘lgan ko‘chmanchilar dunyosining turli hududiy tarmoqlari 
ekanligini tasdiqlaydi [14]. Iqlimiy o‘zgarishlar va yaylovlar uchun kurash natijasida yuzaga kelgan 
ushbu yirik migratsiya jarayonlari transkontinental aloqalarga tayanuvchi murakkab tuzulishdagi 
ko‘chmanchi sivilizatsiyaning yuzaga kelishiga asos bo‘ldi [15]. 

Orolbo‘yi mintaqasining ilk sak qabilalari madaniy taraqqiyot bosqichlari Quyi Sirdaryoning 
qadimiy Inkardaryo havzasidagi Uygarak va Janubiy Tagisken mozor-qo‘rg‘onlari, shuningdek, 
Sariqamish ko‘li bo‘yidagi Sakarchaga yodgorliklari misolida yaqqol ko‘rinadi [3]. 

Akademik S.P. Tolstov Shimoliy Tagisken yodgorliklari materiallarida ikki xil madaniy 
an’ananing o‘zaro ta’sirini qayd etadi [1]. Birinchi yo‘nalishda qo‘lda yasalgan geometrik naqshli 
sopollar orqali kechki bronza davri Andronovo-Tozabog‘yob madaniyatining kulolchilik an’analari 
ko‘rinsa, ikkinchi yo‘nalishda xom g‘ishtdan barpo etilgan monumental maqbaralar misolida 
janubiy o‘troq sivilizatsiyalarning yuksak darajada rivojlangan me’moriy an’analari o‘z aksini 
topgan. M.A. Itina ham Markaziy Osiyo dasht mintaqasida monumental me’morchilikning 
shakllanishi va xom g‘ishtdan foydalanish ilk bor aynan shu yerda kuzatilganini aytib, bu jarayonda 
Baqtriya sivilizatsiyasining madaniy-texnologik ta’siri hal qiluvchi ahamiyat kasb etganini 
ta’kidlaydi [3]. 

Ushbu qarashlarga muqobil ravishda L.T. Yablonskiy Shimoliy Tagisken me’morchiligining 
janubiy o‘troq dehqonchilik sivilizatsiyalari bilan bevosita bog‘liqligiga shubha bilan qaraydi va 
buni janubdan kelgan ustalar emas, balki mahalliy sak elitasining ichki ijtimoiy ehtiyojlari 
natijasida shakllangan o‘ziga xos uslub deb hisoblaydi [16]. Qozog‘istonlik arxeolog K.A. Akishev 
ham saklar madaniyati va tasviriy san’atining ildizlari janubiy o‘troq sivilizatsiyalar ta’sirida emas, 
balki sof dasht chorvadorlari muhitida mustaqil shakllangan deb hisoblab, ichki evolyutsiya 
tamoyilini birinchi o‘ringa qo‘yadi [17]. 

Orolbo‘yi ilk sak qabilalarining etnik qiyofasini aniqlashda Uygarak va Janubiy Tagisken 
kraniologik materiallari fundamental ahamiyatga ega. Antropologik tadqiqotlar natijasida ushbu 
yodgorliklarda dafn etilgan saklarning aralash yevropeoid-mongoloid irqiy tipiga mansubligi 
aniqlangan. 

Taniqli antropolog T.A. Trofimovaning qayd etishicha, Sharqiy Orolbo‘yi saklari 
rivojlanishida kuzatiladigan mongoloid elementlar mintaqaga Oltoy va Markaziy Osiyoning ichki 
hududlaridan amalga oshirilgan migratsion harakatlar natijasidir [7]. Qiziqarlisi shundaki, ushbu 
mongoloid antropologik belgilari asosan ayollarning bosh suyaklarida erkaklarnikiga nisbatan 
yaqqolroq aks etgan bo‘lib, xuddi shunday holat Sakarchaga mozor-qo‘rg‘onlarida ham o‘z 
tasdig‘ini topgan [16]. Bu holat Orolbo‘yi ilk sak qabilalari tarkibida kamida ikki genetik guruh 
mavjudligini ko‘rsatadi va buni ilmiy jihatdan izohlashda boshqa qabiladan qiz olish an’analari yoki 
sharqiy hududlardan amalga oshirilgan maqsadli demografik migratsiyalar natijasi sifatida qarash 
mumkin. 

Orolbo‘yi saklarining etnogenezi va madaniy aloqalari ularning dafn marosimi 
an’analarining qiyosiy tahlilida ham yorqin namoyon bo‘ladi. Janubiy Tagisken, Uygarak va 
Sakarchaga mozor-qo‘rg‘onlarida murdani kuydirish odati bilan bir qatorda, jasadlarni 

to‘g‘riburchakli keng chuqur qabrlardagi qamish to‘shamalar ustiga qo‘yish an’anasi qayd etilgan 
bo‘lib, qabr usti faqat shox-shabba va yog‘och poyalari bilan yopilgan [3]. Bu holat Gerodot 
tomonidan tasvirlangan skiflarning dafn marosimlari haqidagi ma’lumotlar bilan to‘liq 
hamohangdir [12]. Ayrim yirik va muhtasham qabrlarning tubida aniqlangan ikki qatorli ustun 
chuqurchalari esa o‘ziga xos “marhumlar uylari” konstruksiyasini hosil qilib, jamiyatda ijtimoiy 
tabaqalanish yuqori bo‘lganligini ko‘rsatadi [1]. K.F. Smirnov bunday yaqinlikni sarmatlar va 
saklar o‘rtasidagi intensiv etnomadaniy aloqalar natijasi deb baholaydi [18]. 

Orolbo‘yi ilk sak qabilalarining etnik qiyofasini aniqlashda Uygarak va Janubiy Tagisken 
mozor-qo‘rg‘onlaridan olingan kraniologik materiallar fundamental ahamiyatga ega. Klassik 
antropologik tadqiqotlar natijasida ushbu yodgorliklarda dafn etilgan saklarning aralash yevropeoid-
mongoloid irqiy tipiga mansubligi aniqlangan edi. Taniqli antropolog T.A. Trofimovaning qayd 
etishicha, Sharqiy Orolbo‘yi saklari populyatsiyasida kuzatiladigan mongoloid elementlar 
mintaqaga Oltoy va Markaziy Osiyoning ichki hududlaridan amalga oshirilgan migratsion 
harakatlar natijasidir [19]. Qiziqarlisi shundaki, ushbu mongoloid antropologik belgilari asosan 
ayollarning bosh suyaklarida erkaklarnikiga nisbatan yaqqolroq aks etgan bo‘lib, xuddi shunday 
holat Sakarchaga mozor-qo‘rg‘onlarida ham o‘z tasdig‘ini topgan [20]. 

Bugungi kunda zamonaviy qadimgi DNK tahlillari (ancient DNA – aDNA) sak-
massagetlarning shakllanishi borasidagi ushbu uzoq yillik antropologik bahslarga uzil-kesil oydinlik 
kiritdi. Paleogenetik tadqiqotlar shuni ko‘rsatdiki, saklar genetik jihatdan bir xil bo‘lmagan. 
Ularning genofondi mahalliy Andronovo va Srubnaya madaniyatlari vakillari hamda Sharqiy Osiyo 
va Oltoy hududlaridan kelgan populyatsiyalarning murakkab qorishmasidan iborat bo‘lgan [10]. 

Ushbu paleogenetik ma’lumotlar saklarning ham Yevropa skiflari, ham Sibir 
ko‘chmanchilari bilan yaqin biologik qarindoshligini ko‘rsatish bilan birga, Markaziy Osiyo saklari 
o‘ziga xos mahalliy genetikaga ega ekanligini tasdiqladi [9]. Bu esa Orolbo‘yi ilk sak qabilalari 
tarkibida kamida ikki genetik guruh mavjudligini anglatuvchi antropologik xulosalarni zamonaviy 
tabiiy-ilmiy metodlar darajasida isbotlaydi hamda o‘zbek xalqi etnogenezidagi tarixiy-biologik 
uzviylikni namoyon etuvchi muhim dalil bo‘lib xizmat qiladi. Mintaqadagi ushbu murakkab genetik 
muloqot va qovushish jarayonlarini ilmiy jihatdan izohlashda boshqa qabiladan qiz olish an’analari 
yoki sharqiy hududlardan amalga oshirilgan maxsus demografik migratsiyalar asosiy omil sifatida 
qaralishi lozim. 

Xulosa (Conclusion). 
Orolbo‘yi mintaqasida yashagan ilk sak qabilalari bepoyon Yevroosiyo dashtlaridagi ulkan 

“skif-sak olami” sivilizatsiyasining eng muhim va strategik qismlardan biri bo‘lgan. Qadimgi 
yozma manbalarda ularning saklar, massagetlar, apasiaklar yoki augasiylar kabi turlicha nomlar 
bilan tilga olinishi bu hududda yagona bir xil xalq emas, balki o‘ziga xos boshqaruv tizimi va ichki 
hayot tarziga ega bo‘lgan murakkab qabila ittifoqlari yashaganidan dalolat beradi. Arxeologik 
qazishmalar, xususan, Shimoliy Tagisken va Uyg‘orak yodgorliklari ilk saklar madaniyatining 
poydevori ko‘p qirrali bo‘lganini ko‘rsatadi. Bu madaniyatning shakllanishida, bir tomondan, shu 
hududda bronza davrida yashagan mahalliy chorvador ajdodlarning merosi mantiqiy davom etgan 
bo‘lsa, ikkinchi tomondan, janubdagi qadimiy dehqonchilik vohalari, xususan, boy Baqtriya 
sivilizatsiyasining qurilish va hunarmandchilik an’analari kuchli ta’sir ko‘rsatgan. Muhtasham 
me’moriy qabr inshootlarining barpo etilishi saklar jamiyatida o‘sha davrdayoq kuchli ijtimoiy 
tabaqalanish va professional harbiy boshliqlar qatlami ajralib chiqqanini isbotlaydi. Sak 
qabilalarining hayot va xo‘jalik tarzi ular yashagan tabiat va suv manbalariga to‘liq moslashgan edi. 
Masalan, Quyi Sirdaryo havzasida yashagan guruhlar doimiy ko‘chib yuruvchi ekstensiv 
chorvachilik bilan shug‘ullangan bo‘lsa, gidrologik sharoiti boshqacharoq bo‘lgan Sariqamish ko‘li 
va Amudaryoning qadimgi Davdon o‘zani atrofidagi aholi yarim o‘troq hayot kechirib, 
chorvachilikni lalmikor dehqonchilik bilan uyg‘unlashtirgan aralash xo‘jalik tizimini yaratganlar. 
Aholining bosh suyaklarini o‘lchash va zamonaviy qadimgi DNK tahlillarining o‘zaro sintezi 
Orolbo‘yi saklarining biologik kelib chiqishi bir xil bo‘lmaganini uzil-kesil tasdiqladi. Ularning 
genofondi mahalliy bronza davri aholisi hamda Oltoy, Sibir va Sharqiy Osiyodan turli davrlarda 
ko‘chib kelgan populyatsiyalarning murakkab qorishmasidan hosil bo‘lgan. Qabrlardan topilgan 



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                   №5 | 2026  

69 

ayol suyaklarida sharqona belgilarning ko‘proq ko‘zga tashlanishi saklar jamiyatida uzoq hudud 
qabilalari bilan nikoh aloqalari va maqsadli ko‘chishlar faol kechganidan dalolat beradi. Eng 
muhimi, paleogenetik tadqiqotlar natijasida aniqlangan Markaziy Osiyo saklariga xos bo‘lgan 
o‘ziga xos mahalliy genetika ushbu qadimgi aholi va bugungi o‘zbek xalqining shakllanishi 
o‘rtasida to‘g‘ridan-to‘g‘ri biologik va tarixiy vorisiylik zanjiri mavjudligini ilmiy jihatdan 
isbotlovchi eng mustahkam va rad etib bo‘lmas dalildir. Ko‘chmanchi va o‘troq madaniyatlar 
chorrahasida kechgan bu murakkab etno-madaniy integratsiya jarayonlari keyingi davrlarda 
mintaqamizda ilk davlatchilik tizimlarining qaror topishi uchun mustahkam etnik poydevor 
vazifasini o‘tagan. 

languages 7-10. 

6. The next line begins with the main text. 
The main text begins on the next line, 
and the article consists of four parts: the 
relevance of the topic, the methods and 
level of research, the results, and the 
conclusion. 

7. Articles must be of scientific importance 
and facts and opinions in the article 
should be well-grounded and have an 
independent meaning, and they must be 
free of plagiarism. The author must 
clearly demonstrate the literature used 
in his or her opinion, and provide the 
exact sources of the extracts. 

8. Quotes should be from "Web of science" 
and "Scopus" journals. 

9. A complete list of publications should be 
followed in alphabetical order after the 
main text. Seals and references should 
be in the main text [1, 25]. 

 

Требования к оформлению научной 
статьи: 

 
1. Статьи должны содержать 6 

страниц, в формате Times New 
Roman на Microsoft Word, 12 кегль, 1 
см, со всех сторон 2 см. 

2. Начала абзаца – 1,25 см, 
формировать строки по ширине, 
перенос слов в другой ряд должен 
быть в автоматическом порядке. 

3. В первой строке от правой стороны 
Ф.И.О. автора, во второй строке 
место работы, должность, ученая 
степень и ученое звание, e-mail и 
номер телефона, в третьей строке 
по центру страницы прописными 
буквами жирным шрифтом название 
статьи. Эта информация должна 
быть предоставлена на узбекском, 
английском и русском языках. 

4. В следующей строке аннотация из 60 
слов на трех языках: узбекский, 
английский и русский.  

5. Со следующей строки ключевые 
слова 7-10. 

6. Далее начинается основной текст. 
новной текст начинается со 
следующей строки, и статья 
состоит из 4 частей: актуальность 
темы, методы и уровень 
исследования, результаты 
исследования, заключение. 

7. Статьи должны иметь научное 
значение, факты и идеи должны 
быть обоснованными и избежать 
плагиатства. Автор должен точно 
указать использованную 
дитературу и ссылку на источники, 
при помощи которых он выразил свое 
мнение. 

8. Сноски или ссылки должен быть 
взяты из Web of science, а также 
системы журналов Scopus. 

9. Цитирование приводится в тексте 
[1, 25] Польный список литературы 
должен быть указан после основного 
текста, а алфавитном порядке. 

     


